TLETT IJIEM IMQADDSA TAL-GĦID

ĦAMIS IX-XIRKA

QUDDIESA “IN COENA DOMINI”
TALBA TAL-FIDILI
Ċelebrant

Ħuti għeżież, il-Mulej Ġesù, fil-lejl li fih ingħata għalina, ħallielna t-tifkira ta’ mħabbtu fis-sagrifiċċju tal-patt il-ġdid. Filwaqt li nhejju ruħna biex nieħdu sehem fl-Ewkaristija, noffru lill-Missier dawn it-talbiet tagħna.

Intenzjonijiet
1. Għall-Papa, għall-Isqfijiet, għas-saċerdoti u għad-djakni tal-Knisja. Nitolbu...

2. Għall-mexxejja tad-dinja, biex jaħdmu ħalli jtaffu l-ġuħ, il-mard u t-tbatija. Nitolbu...

3. Għat-tfal li din is-sena se jersqu għall-Ewwel Tqarbina, u għall-ġenituri w għalliema biex jagħtu eżempju ta’ servizz fl-imħabba. Nitolbu...

4. Għalina, biex nifhmu l-veru sens tal-Ewkaristija, fil-qadi umli ta’ ħutna fuq l-eżempju ta’ Ġesù-Qaddej li jaħsel saqajn l-Appostli. Nitolbu... 

Ċelebrant

O Alla, Missierna, għinna nifhmu u niċċelebraw l-imħabba li Ibnek Ġesù ħallielna meta offra ħajtu għalina, u tana Ġismu u Demmu bħala s-sagrifiċċju veru tal-Għid. Bi Kristu Sidna. Ammen. 

